
	3.Онцгой албан татвараас чөлөөлөх тухай хуулийн төсөл  /Биологийн олон янз байдлыг хамгаалах, уур амьсгалын өөрчлөлтөд дасан зохицох нь II  төслийг санхүүгийн хамтын ажиллагааны хэлэлцээрийг соёрхон батлах тухай хуулийн төсөлтэй хамт өргөн мэдүүлсэн, Засгийн газар 2018.10.17-ны өдөр өргөн мэдүүлсэн, анхны хэлэлцүүлэг/

Монгол Улсын Их Хурлын 2019 оны намрын ээлжит чуулганы
 Төсвийн байнгын хорооны 

10 дугаар сарын 08-ны өдөр /Мягмар гараг/-ийн 
хуралдааны товч тэмдэглэл

Төсвийн байнгын хорооны дарга Б.Чойжилсүрэн ирц, хэлэлцэх асуудлын дарааллыг танилцуулж, хуралдааныг даргалав.


Хуралдаанд ирвэл зохих 19 гишүүнээс 11 гишүүн ирж, 57.9 хувийн ирцтэйгээр хуралдаан 10 цаг 45 минутад Төрийн ордны “Жанжин Д.Сүхбаатар” танхимд эхлэв. 

 
Чөлөөтэй: Н.Амарзаяа, З.Нарантуяа, С.Эрдэнэ, Ж.Эрдэнэбат;

Тасалсан: Б.Наранхүү.
Нэг. Монгол Улсын Засгийн газар, Бүгд Найрамдах Энэтхэг Улсын Эксим банк хоорондын “Газрын тос боловсруулах үйлдвэр барих төсөл”-ийн нэмэлт санхүүжилтийн зээлийн хэлэлцээрийн төсөл /Засгийн газар 2019.09.25-ны өдөр ирүүлсэн, зөвшилцөх/
Хэлэлцэж буй асуудалтай холбогдуулан Сангийн сайд Ч.Хүрэлбаатар, Сангийн яамны Хөгжлийн санхүүжилтийн газрын дарга И.Батхүү, мөн яамны Зээл, тусламжийн бодлогын хэлтсийн мэргэжилтэн Б.Энх-Амар, Уул уурхай, хүнд үйлдвэрийн яамны Хүнд үйлдвэр, газрын тосны бодлогын хэрэгжилтийг зохицуулах газрын дарга Б.Анхбаяр нар оролцов.
Хуралдаанд Төсвийн байнгын хорооны ажлын албаны ахлах зөвлөх Ц.Батбаатар, зөвлөх Б.Гандулам, С.Доржханд, Ё.Энхсайхан, референт Г.Нарантуяа, С.Дунжидмаа нар байлцав. 

Хууль санаачлагчийн илтгэлийг Сангийн сайд Ч.Хүрэлбаатар танилцуулав. 

Хууль санаачлагчийн илтгэлтэй холбогдуулан Улсын Их Хурлын гишүүн Г.Тэмүүлэн, Ш.Раднаасэд, Б.Чойжилсүрэн нарын тавьсан асуултад Сангийн сайд Ч.Хүрэлбаатар, Уул уурхай, хүнд үйлдвэрийн яамны Хүнд үйлдвэр, газрын тосны бодлогын хэрэгжилтийг зохицуулах газрын дарга Б.Анхбаяр нар хариулж, тайлбар хийв. 

Төслийн талаар Улсын Их Хурлын гишүүн Д.Оюунхорол, Ч.Улаан, Г.Тэмүүлэн, Ж.Батзандан, О.Батнасан, Б.Чойжилсүрэн нар үг хэлэв. 

Б.Чойжилсүрэн: Монгол Улсын Засгийн газар, Бүгд Найрамдах Энэтхэг Улсын Эксим банк хоорондын “Газрын тос боловсруулах үйлдвэр барих төсөл”-ийн нэмэлт санхүүжилтийн зээлийн хэлэлцээрийн төслийг дэмжье гэсэн санал хураалт явуулъя. 
Зөвшөөрсөн:

 10

Татгалзсан:

 
   2

Бүгд:



12

83.3 хувийн саналаар дэмжигдлээ.

Байнгын хорооноос гарах санал, дүгнэлтийг Улсын Их Хурлын гишүүн Ч.Хүрэлбаатар Аюулгүй байдал, гадаад бодлогын байнгын хорооны хуралдаанд танилцуулахаар тогтов. 

Уг асуудлыг 11 цаг 40 минутад хэлэлцэж дуусав.

Хоёр. Монгол Улсын Засгийн газар, Бүгд Найрамдах Франц Улсын Засгийн газар хооронд байгуулах Санхүүгийн хэлэлцээрийн төсөл /Засгийн газар 2019.10.01-ний өдөр ирүүлсэн, зөвшилцөх/
Хэлэлцэж буй асуудалтай холбогдуулан Сангийн сайд Ч.Хүрэлбаатар, Сангийн яамны Хөгжлийн санхүүжилтийн газрын дарга И.Батхүү, мөн газрын зөвлөх Т.Ундрам, Онцгой байдлын ерөнхий газрын дэд дарга Ц.Ганзориг, мөн газрын Бодлого, зохицуулалт, хамтын ажиллагааны газрын дарга Л.Өлзийбаяр, Гал түймэртэй тэмцэх газрын дарга Ц.Нямбаяр нар оролцов.
Хуралдаанд Төсвийн байнгын хорооны ажлын албаны ахлах зөвлөх Ц.Батбаатар, зөвлөх Б.Гандулам, С.Доржханд, Ё.Энхсайхан, референт Г.Нарантуяа, С.Дунжидмаа нар байлцав. 

Хууль санаачлагчийн илтгэлийг Сангийн сайд Ч.Хүрэлбаатар танилцуулав. 

Хууль санаачлагчийн илтгэлтэй холбогдуулан Улсын Их Хурлын гишүүн Д.Оюунхоролын тавьсан асуултад Онцгой байдлын ерөнхий газрын дэд дарга Ц.Ганзориг хариулж, тайлбар хийв. 
Б.Чойжилсүрэн: Монгол Улсын Засгийн газар, Бүгд Найрамдах Франц Улсын Засгийн газар хооронд байгуулах Санхүүгийн хэлэлцээрийн төслийг дэмжье гэсэн санал хураалт явуулъя. 
Зөвшөөрсөн:

  9

Татгалзсан:

 
  3

Бүгд:

75.0 хувийн саналаар дэмжигдлээ.


Байнгын хорооноос гарах санал, дүгнэлтийг Улсын Их Хурлын гишүүн Ч.Хүрэлбаатар Аюулгүй байдал, гадаад бодлогын байнгын хорооны хуралдаанд танилцуулахаар тогтов. 


Уг асуудлыг 11 цаг 47 минутад хэлэлцэж дуусав.

Нэг. Онцгой албан татвараас чөлөөлөх тухай хуулийн төсөл  /Биологийн олон янз байдлыг хамгаалах, уур амьсгалын өөрчлөлтөд дасан зохицох нь II  төслийг санхүүгийн хамтын ажиллагааны хэлэлцээрийг соёрхон батлах тухай хуулийн төсөлтэй хамт өргөн мэдүүлсэн, Засгийн газар 2018.10.17-ны өдөр өргөн мэдүүлсэн, анхны хэлэлцүүлэг/
Хэлэлцэж буй асуудалтай холбогдуулан Сангийн сайд Ч.Хүрэлбаатар, мөн яамны Хөгжлийн санхүүжилтийн газрын дарга И.Батхүү, мөн газрын зөвлөх Б.Одонтунгалаг, Байгаль орчин, аялал жуулчлалын яамны Ойн бодлого, зохицуулалтын газрын дарга Б.Оюунсанаа нар оролцов.

Хуралдаанд Төсвийн байнгын хорооны ажлын албаны ахлах зөвлөх Ц.Батбаатар, зөвлөх Б.Гандулам, С.Доржханд, Ё.Энхсайхан, референт Г.Нарантуяа, С.Дунжидмаа нар байлцав. 

Төсөлтэй холбогдуулан Улсын Их Хурлын гишүүн Б.Чойжисүрэнгийн тавьсан асуултад Байгаль орчин, аялал жуулчлалын яамны Ойн бодлого, зохицуулалтын газрын дарга Б.Оюунсанаа хариулж, тайлбар хийв. 

Улсын Их Хурлын гишүүн Б.Чойжилсүрэн Онцгой албан татвараас чөлөөлөх тухай хуулийн төслийг анхны хэлэлцүүлгээр батлуулах нь зүйтэй гэсэн горимын санал гаргав.
Б.Чойжилсүрэн: Улсын Их Хурлын гишүүн Б.Чойжилсүрэнгийн гаргасан, Онцгой албан татвараас чөлөөлөх тухай хуулийн төслийг анхны хэлэлцүүлгээр батлуулах нь зүйтэй гэсэн горимын саналыг дэмжье гэсэн санал хураалт явуулъя. 
Зөвшөөрсөн:

  7

Татгалзсан:

 
  5

Бүгд:

58.3 хувийн саналаар дэмжигдлээ.


Байнгын хорооноос гарах санал, дүгнэлтийг Улсын Их Хурлын гишүүн О.Батнасан Улсын Их Хурлын чуулганы нэгдсэн хуралдаанд танилцуулахаар тогтов. 

Хуралдаан 1 цаг 07 минут үргэлжилж, 19 гишүүнээс 14 гишүүн ирж, 73.7 хувийн ирцтэйгээр 11 цаг 52 минутад өндөрлөв.

Тэмдэглэлтэй танилцсан:


ТӨСВИЙН БАЙНГЫН


ХОРООНЫ ДАРГА                                                             Б.ЧОЙЖИЛСҮРЭН

Тэмдэглэл хөтөлсөн: 


ПРОТОКОЛЫН АЛБАНЫ                                            


ШИНЖЭЭЧ                                                                         Д.УЯНГА

МОНГОЛ УЛСЫН ИХ ХУРЛЫН 2019 ОНЫ НАМРЫН ЭЭЛЖИТ ЧУУЛГАНЫ

ТӨСВИЙН БАЙНГЫН ХОРООНЫ 10 ДУГААР САРЫН 08-НЫ ӨДӨР

 /МЯГМАР ГАРАГ/-ИЙН ХУРАЛДААНЫ ДЭЛГЭРЭНГҮЙ ТЭМДЭГЛЭЛ


Б.Чойжилсүрэн: Байнгын хорооны гишүүдийн өдрийн амрыг эрье. Байнгын хорооны гишүүдийн ирц 57.9 хувьтай ирц бүрдсэн тул Байнгын хорооны хуралдааныг нээснийг мэдэгдье. 


Та бүхэнд өнөөдрийн Байнгын хорооны хуралдаанаар хэлэлцэх асуудлыг танилцуулъя.


1.Монгол Улсын Засгийн газар, Бүгд Найрамдах Энэтхэг Улсын Эксим банк хоорондын Газрын тос боловсруулах үйлдвэр барих төслийн нэмэлт санхүүжилтийн зээлийн хэлэлцээрийн төсөл. Засгийн газар 2019 оны 9  дүгээр сарын 25-ны өдөр ирүүлсэн, зөвшилцөх эсэх.


2 дахь асуудал. Монгол Улсын Засгийн газар, Бүгд Найрамдах Франц Улсын Засгийн газар хооронд байгуулах Санхүүгийн хэлэлцээрийн төсөл. Засгийн газар 2019 оны 10 дугаар сарын 1-ний өдөр ирүүлсэн зөвшилцөх асуудал байгаа.


3 дахь асуудал. Онцгой албан татвараас чөлөөлөх тухай хуулийн төсөл Биологийн олон янз байдлыг хамгаалах, уур амьсгалын өөрчлөлтөд дасан зохицох нь II төслийг санхүүгийн хамтын ажиллагааны хэлэлцээрийг соёрхон батлах тухай хуулийн төсөлтэй хамт өргөн мэдүүлсэн, Засгийн газар 2019 оны 3 дугаар сарын 20-ны өдөр өргөн мэдүүлсэн анхны хэлэлцүүлгийг хийх ийм 3 асуудлыг та бүхэнд санал болгож байна. 


Хэлэлцэх асуудлаар саналтай гишүүд байна уу? Байхгүй байна. Хэлэлцэх асуудлаа баталъя. 


Нэг дэх асуудалдаа оръё. Монгол Улсын Засгийн газар, Бүгд Найрамдах Энэтхэг Улсыг Эксим банк хоорондын Газрын тос боловсруулах үйлдвэр барих төслийн нэмэлт, санхүүжилтийн зээлийн хэлэлцээрийн төсөл, Засгийн газар 2019 оны 9 дүгээр сарын 25-ны өдөр ирүүлсэн зөвшилцөх эсэхийг хэлэлцэж эхэлье. Санал, дүгнэлтээ Аюулгүй байдал, гадаад бодлогын байнгын хороонд хүргүүлнэ. 


Ажлын хэсгийг танилцуулъя. Хүрэлбаатар Сангийн сайд, Батхүү Сангийн яамны Хөгжлийн санхүүжилтийн газрын дарга, Анхбаяр Уул уурхай, хүнд үйлдвэрийн яамны Хүнд үйлдвэр, газрын тосны бодлогын хэрэгжилтийг зохицуулах газрын дарга, Энх-Амар Сангийн яамны Хөгжлийн санхүүжилтийн газрын Зээл тусламжийн бодлогын хэлтсийн мэргэжилтэн гэсэн ийм ажлын хэсэг байгаа юм байна. 


Төсөл санаачлагчийн илтгэлийг Сангийн сайд Хүрэлбаатар танилцуулъя. 


Ч.Хүрэлбаатар: Байнгын хорооны дарга, Улсын Их Хурлын эрхэм гишүүд ээ, Та бүгдийн энэ өглөөний амар амгаланг айлтгая. 


Монгол Улсын Засгийн газар, Бүгд Найрамдах Энэтхэг Улсын Эксим банк хооронд байгуулсан 1 тэрбум ам.долларын зээлийн хүрээнд Газрын тос боловсруулах үйлдвэр барих төслийг хэрэгжүүлж эхлээд байна. Төслийн зөвлөх компаниар шалгарсан Бүгд Найрамдах Энэтхэг Улсын Инженерс М делиметит компанийн боловсруулсан техник, эдийн засгийн үндэслэлээр Газрын тос боловсруулах үйлдвэрийн хөрөнгө оруулалтын зардалд нийт 1 тэрбум 236 сая ам.доллар байхаар тооцоо гарсан бөгөөд үүнтэй холбогдуулан тус үйлдвэрт нэмэлтээр шаардлагатай 236 сая ам.долларын зээлийн хэлэлцээрийг байгуулахаар Энэтхэгийн талтай тохиролцоод байна.


Бүгд Найрамдах Энэтхэг Улсын Эксим банкны хөнгөлөлттэй зээл нь дараах нөхцөлтэй зээлийн хүү 1.75 хувь, зээлийн хугацаа 20 жил, зээлийн үндсэн төлбөрөөс чөлөөлөгдөх хугацаа 5 жил, хөнгөлөлтийн түвшин 29.44 хувь байна. 
Уг асуудлыг холбогдох Байнгын хороотой зөвшилцөхөөр танилцуулж байна. Та бүхэн хэлэлцэн шийдвэрлэж өгөхийг хүсье.

Б.Чойжилсүрэн: Хүрэлбаатарт баярлалаа. Санхүүжилтийн зээлийн хэлэлцээрийн төсөлтэй холбогдуулан асуулт асуух гишүүдийн нэрсийг авъя. Раднаасэд гишүүнээр тасалъя. Тэмүүлэн гишүүн асуулт асууя.

Г.Тэмүүлэн: Баярлалаа. Та бүхэнд бас өдрийн мэндийг эрье. Тэгэхээр энэ Газрын тос барих үйлдвэртэй холбогдуулаад би бас нэг хэд хэдэн зүгээр техникийн шинж чанартай зүйл, заалтуудыг бас асууж тодруулах гэсэн юм. Тэгээд Уул уурхайн яамнаас холбогдох газрын дарга нь бас байх шиг байна. 

Ер нь бол яах вэ зүгээр бид нар энэ газрын тосны импортоос 100 хувь хараат улс жилдээ нэг тэрбум гаруй долларын бас газрын тосны бүтээгдэхүүн ОХУ-аас авдаг. Би ер нь нийт импортын маань бараг 25-30 хувь бол энэ газрын тосны бүтээгдэхүүн байдаг л даа. Тэгэхээр энэ үүднээсээ бол бид нар энэ газрын тос одоо боловсруулах үйлдвэрийг бол барьж байгуулах бол зайлшгүй шаардлага бол байгаа. Үнэхээр бол томоохон хэмжээний бас бүтээн байгуулалт бол бас одоо энэ салбарт бол хийгдэж байна. Би нэг талаасаа бол одоо энэ ажил бол бас амжилттай эхлээд явж байгаад бол талархалтай байгаа Засгийн газарт. 

Ерөнхий энэ хэлэлцээртэй холбогдуулаад бид нар энэ 2017 оны 2 дугаар сард санагдаж байна. Одоо яг 1 тэрбум долларын зээлийн ерөнхий хэлэлцээрийн хүрээнд газрын тос барихаар бол төлөвлөсөн гэдэг асуудал бол бас орж ирж байсан. Тэгээд мэдээж монгол хүн бүрд бол бас энэ хэрэгцээ шаардлага байгааг ойлгож байгаа. Тэгэхдээ бид нар анхаарах ёстой асуудлууд маань бол энэ хугацаа болоод өртөг зардал, магадгүй учирч болох тэр эрсдэлүүдийг бол сайтар тооцох ёстой гэж бодож байгаа. 

Нэгдүгээр асуулт нь яах вэ бид нар анх амлаж байснаараа энэ 2021 онд ашиглалтад оруулна гэж байсан. Энэ хугацаа бол хэвээрээ юу. Туршилтын эхний үе шат бол 2021 оны 7 сард гэж яригдаж байсан санагдаж байна. 

Хоёрдугаарт, энэ зардлын өсөлтийн асуудал орж ирж байна уу үгүй юу. Техник, эдийн засгийн үндэслэлийн хүрээнд тэрбум 200 сая доллар болж байна гэдэг асуудал ярьж байгаа. Тэгэхээр хуучин бол одоо миний санахын зүгээр та бүхний зүгээс танилцуулж байснаар тэрбум доллартаа багтаад бүх боловсруулах үйлдвэр маань бол 1.5 сая тонн боловсруулах хүчин чадалтайгаар, тэгээд түүхий эд бас дамжуулах хоолой байгуулахаар орж ирж байсан гэж тооцож байсан санагдаад байгаа юм. Тэгэхээр одоо бол магадгүй зүгээр одоо юу гэдэг юм нийт үнэ тооцоолж байсан үнийн дүнгээсээ нэг  25 хувийн өсөлт бол орж ирж байна. Тэгэхээр энэ 25 хувийн өсөлттэй бүтээгдэхүүний өртөг зардалд ер нь хэрхэн нөлөөлөх юм, энэ асуудлыг ер нь урд нь тооцож байсан уу, эсвэл зүгээр техник, эдийн засгийн үндэслэл сүүлд нь боловсруулагдаад ингэж нэмэлтийн зардал орж ирж байна уу, үгүй юу. Цаашдаа ер нь яг ийм байдлаар зардал өсөхгүй байх гэдэг юм уу нэмэлт зардлууд гарахгүй байх тийм магадлал бол байгаа юу гэдэг асуудлыг бид нар тодруулж асуух гээд байгаа юм. 

Хоёрдугаар, хамгийн гол асуудал маань бол яах вэ бид нар илүү техник шинж чанартай мянга сайхан одоо үйлдвэр бол барьж болно. Хамгийн гол нь одоо яах вэ үйлдвэрийн найдвартай үйл ажиллагаа бол хамгийн чухал. Тэгэхээр энэ үйлдвэрийг бол түүхий эдээр тасралтгүй бид нар 24 цагаар нийлүүлэх ёстой. Тэгэхээр үйлдвэр ашиглалтад ороход түүхий эдээр хангах боломж бололцоо ер нь байгаа юу. Мэдээж дотоод эх үүсвэр бол мэдээж нэгдүгээрт байх ёстой. Бид нар тэгээд өнөөдөр олборлолт хийж байгаа компаниудыг авч үзэхээр 2 компани бол хоёулаа 100 хувь БНХАУ-ын компани хийж байгаа. Энэ асуудал бол бүтээгдэхүүн хуваах гэрээ болоод газрын тосны тухай хуулиар зохицуулагдах нь ойлгомжтой. Тэгэхээр бид нар энэ 2 Хятадын энэ компаниас худалдан авах байнгын баталгаатай нийлүүлэх бол баталгаа байгаа юу. Монголын талын одоо юу гэдэг юм өөрийн маань тус бол энэ хоёр талбай дээр бол хоёулаа бас хувь хэмжээ нь өөр байдаг. Миний санахад би хуучин бас энэ салбарт байсны хувьд 5-20 хувь бол Монголын тал руу шууд нийлүүлэгдэх нөхцөлтэй. Бусад энэ талбайгаас олборлосон тосыг бол бид нар шууд зах зээлийн үнээр эргээд одоо манай дотоодод боловсруулах үйлдвэр барьсан тохиолдолд нийлүүлэх юутай байдаг. Тэгэхээр мэдээж зах зээлийн үнээр авч таарах гээд байгаа юм.

Тэгэхээр энэ зах зээлийн үнээр авсан түүхий эдээ эргээд бид нар боловсруулаад, бүтээгдэхүүн болгоод ингээд эцсийн бүтээгдэхүүн хийхэд эдийн засгийн хувьд бол ашигтай байх тэр нөхцөлийг бид нар хийж чадах уу? Олборлосон үнээр авах бол асуудал бол мэдээж төвөгтэй асуудал байх байх. Тэгэхээр энэ дээр та нар маань бас ямар тооцоо…/минут дуусав/

Б.Чойжилсүрэн: Хэн хариулах юм. Ажлын хэсэг хэддүгээр микрофон. 1 юм уу, ажлын хэсгийн 4 дүгээр микрофон өгье.

Б.Анхбаяр: Сайн байцгаана уу, та бүхэнд энэ өдрийн мэндийг хүргэе. Тэгээд Уул уурхайн хүнд үйлдвэрийн яам, хүнд үйлдвэр, газрын тосны бодлогын хэрэгжилтийг зохицуулах газрын дарга Б.Анхбаяр. 

Тэмүүлэн гишүүний асуултад хариулъя. Газрын тос боловсруулах үйлдвэрийн талаар 2017 онд Улсын Их Хурлаар соёрхон баталсан байдаг. Тухайн үед бол Энэтхэг Улсын Эксим банкнаас өгч буй 1 тэрбум ам.долларын зээлийн хүрээнд газрын тос боловсруулах үйлдвэр барина гэсэн шийдвэрийг Улсын Их Хурлаас гаргасан. Үүнтэй холбогдуулаад Бүгд Найрамдах Энэтхэг Улсын ЕIL гэдэг төрийн өмчит компани техник, эдийн засгийн үндэслэлийг боловсруулсан байдаг. Тухайн техник, эдийн засгийн үндэслэл боловсруулсан технологийн сонголт бол Бүгд Найрамдах Энэтхэг Улсад өргөн хэрэглэгддэг үлдэгдэл шингэний каталитик кракийн гэдэг технологи байсан. Энэхүү технологи нь Монгол Улсын хувьд цорын ганц одоо газрын тос боловсруулах үйлдвэр барих гэж байгаа энэ нөхцөлд бол ганцхан газрын тосны шинж чанар дээр хамааралтай баригддаг үйлдвэрийн технологи байсан учраас Монгол Улсын талаас одоо Уул уурхай, хүнд үйлдвэрийн яам болон төслийг одоо хэрэгжүүлж буй газрын тос боловсруулах үйлдвэр компанийн зүгээс бол энэхүү технологи нь бид нарын Монгол Улсын хувьд бол тохиромжгүй технологи юм. Тэгэхээр бид нар маш олон төрлийн газрын тосны шинж чанарыг агуулсан үйлдвэрлэлийг явуулах боломжтой технологийг сонгох нь зүйтэй гэдэг үндэслэлээр ус төрөгчийн одоо нэрлэгийн кракийн гэдэг технологийг бид нар сонгосон. Энэхүү технологийн өөрчлөлттэй холбоотойгоор бол цаг хугацааны хувьд бол бид нар ойролцоогоор 9 орчим сарыг техник, эдийн засгийн үндэслэл дээр өөрчлөлт оруулахаар бол алдсан байдаг. Энэ хугацаанд бол Италийн Керидик Кенитикс гэдэг одоо олон улсад бас туршлагатай компани бол бид нарт хөндлөнгийн хяналтыг хийж гүйцэтгэхэд бол тусалсан байгаа. Тэгээд энэхүү процессын үр дүнд ерөнхийдөө газрын тос боловсруулах үйлдвэрийг барьж байгуулах хугацаа маань бас хойшилсон, дээрээс нь зардал маань бас нэмэгдсэн байгаа. 

Эхний асуулт болох 2021 онд газрын тос боловсруулах үйлдвэр ашиглалтад орох нь хэвээрээ юу гэдэг дээр хариулъя. Газрын тос боловсруулах үйлдвэрийг бол саяны дурдсан асуудлуудаас шалтгаалж 2023 оны 4 дүгээр улиралд бид нар ашиглалтад оруулахаар ажиллаж байна. 2019 оны 5 сард Энэтхэгийн ЕIL компанитай бид нар төслийн менежментийн гэрээг байгуулсны үндсэн дээр яг зураг төслийн ажил болон анхан шатны суурь инженерчлэлийн ажлууд бол эхлээд ид шатандаа явж байгаа. Түүхий эдийн хангалтын асуудлаар бол 2014 онд Үндэсний аюулгүй байдлын зөвлөлөөс зөвлөмж гарсан байдаг. Энэхүү зөвлөмж нь бол Монгол Улсад газрын тос боловсруулах үйлдвэр барьж байгуулагдсан тохиолдолд дотоодын түүхий эдээр хангах нь зүйтэй гэсэн Үндэсний аюулгүй байдлын зөвлөмжийн дагуу бид нар одоо энэхүү үйлдвэрийг барьж байгуулж байгаа. 

19, 21 дүгээр талбай дээр үйл ажиллагаа явуулж байгаа Петро Чайна Дачин Тамсаг компаниудтай бол бид нар байнгын уулзалтыг хийж байгаа. Энэхүү компани нь бол ойролцоогоор жилд нэг сая орчим тонн газрын тосыг бол БНХАУ руу экспортолж байгаа. Монгол Улсын бүтээгдэхүүн хуваах гэрээний дагуу Монгол Улсын эзэмших газрын тосны хэмжээ бол 26 орчим хувь байдаг. Бүтээгдэхүүн хуваах гэрээ болон Газрын тосны бүтээгдэхүүний тухай хууль дээр бүгдээрэн дээр нь зааж өгсөн байгаа. Монгол Улсад хэрвээ газрын тосны боловсруулах үйлдвэр баригдсан тохиолдолд нэн тэргүүн ээлжид газрын тос боловсруулах үйлдвэрт олборлосон бүтээгдэхүүн, түүхий эдийг бол нийлүүлнэ гэсэн заалтын дагуу бол бид нар …/минут дуусав/

Б.Чойжилсүрэн: Тодруулах уу. Ажлын хэсгийн микрофоныг нэмж өгье. 


Б.Анхбаяр: Газрын тос боловсруулах үйлдвэрт шаардлагатай түүхий эдийг бол Петро Чайна болон Дачин Тамсаг компаниудаас бол бүрэн хангахаа илэрхийлсэн байгаа. Хамгийн гол нь Монгол Улсын бид нарын өөрсдийн одоо авдаг 26 хувийгаа бид нар олборлолтынх нь өртгөөр нь авсан тохиолдолд бол энэхүү үйлдвэр, өөрийн хөрөнгө оруулалт болон цаашид ажиллах ашигтай ажиллах бүх нөхцөлүүдийг бол бүрэн дүүрэн хангах боломжтой гэж одоо бидний зүгээс үзэж байгаа. 

Б.Чойжилсүрэн: Тэмүүлэн гишүүн тодруулъя. 

Г.Тэмүүлэн: Өртөг зардалд гэхээр яах вэ зүгээр техник, эдийн засгийн үндэслэл сүүлд боловсруулагдаад ингээд нэг 200 гаруй сая доллар бол нэмэгдэж байна гэж харж байгаа. Тэрбум байж байгаад. Тэгэхээр би энд нэг тодруулах зүйл нь та хэд маань энэ зээлийг бид нар Энэтхэгээс авч байгаа. Энэтхэгийн Засгийн газраас. Гэтэл техник, эдийн засгийн үндэслэлийг одоо боловсруулах гэдэг юм уу, зөвлөх компани гэдэг юм уу энүүгээр бол Энэтхэгийн Инженерс М диалеметик компани боловсруулсан гэж ярьж байх шив. Тэгэхээр энэ дээр та хэд ямар нэг өөр сонголт байгаагүй юу, эсвэл зүгээр цаанаасаа тавигдсан шаардлага бас энэ байсан уу. 

Хоёрдугаарт, ер нь бүрэн ашиглалтад орох хугацаа бол ингээд 2023 он болж хойшилж байх шиг байна. Энэ саяын тэр дотоодын эх үүсвэрээр хангагдах гэдэг дээр бол та бас Үндэсний аюулгүй байдлын зөвлөмж гэж ярьж байх шиг байна. Тэгэхээр зөвлөмжөөсөө илүүтэй бид нар энэ газрын тосны компаниудтай байгуулсан бүтээгдэхүүн хуваах гэрээ болон Газрын тосныхоо хуулиар зохицуулах асуудлууд байгаад байгаа. Тэгэхээр нийт бид нарын Монголын талд ноогдох тос маань бол 26 хувь байдаг. Тэгэхээр үлдсэн 74 хувийн тосыг бид нар одоо ямар үнээр авах вэ гэдэг нь хамгийн гол зангилааны асуудал болчхоод байгаа юм. Тэгэхээр олборлосон…/ минут дуусав/

Б.Чойжилсүрэн: Тэмүүлэн гишүүнд нэмэлт минут өгье.

Г.Тэмүүлэн: Тэгэхээр сая өөрийн чинь хэлсэн тайлбар дээр бол олдсон үнээр бид нар энийг авсан тохиолдолд бол үйлдвэр, эдийн засгийн ашигтай ажиллах боломжтой гэж ярьж байна. Тэгэхээр зах зээлийн үнээр бол үлдсэн тэр 74 хувь гэдэг зайлшгүй авч таарах байх л даа. Тэгэхээр тэр нөхцөл байдалд бол энэ үйлдвэр ер нь ямар эдийн засгийн үр өгөөжтэй ажиллах юм бэ. Энэ нөгөө нэг саяын энэ 25 хувь буюу 250 гаруй сая.доллараар нэмэгдэж байгаа энэ үйлдвэрийн зардал маань нийт бүтээгдэхүүний өртөгт хэрхэн нөлөөлөх вэ. Саяын тэр зах зээлийн үнээр түүхий эд, бүтээгдэхүүнээ бид нар авсан тохиолдолд одоо бас энэ маань хэрхэн нөлөөлөх вэ. Ер нь бид нарын гол зорьж байгаа юм маань бол хилийн цаана үйлдвэрлэсэн тосноос л хямд тос бол гаргах гэдэг л зорилго байгаад байгаа. Тэгэхээр энд яг боломж бололцоо, баталгаа бол та нар өгч чадах уу. 

Саяын нэмэгдэж байгаа тэрбум 200 дотор түүхий эдэд хэрэглэх хоолой гэдэг юм уу одоо тэр тээвэр ложистикийн асуудал бол багтаж байгаа юу. Дахиж нэмэлт зардал гарахгүй гэх одоо баталгаа бол байгаа юу гэдэг асуудлыг би бас тодруулж асуух гээд байгаа. 

Хоёр дахь нь энэ Монгол газрын тос… /минут дуусав/

Б.Чойжилсүрэн: Тэмүүлэн гишүүний микрофоныг нэмж өгье.

Г.Тэмүүлэн: Энд дурдсан энэ 2017 оны 4 дүгээр сарын 4-ний өдөр Монгол газрын тос төрийн өмчит хязгаарлагдмал хариуцлагатай компанийг байгуулсан гээд тэгж байгаа. Тэгэхээр энэ дээр би энэ компаниуд эхнээсээ компанийн сайн засаглалыг зөв зарчмынх нь хүрээнд бүрдүүлэх ёстой гэж хараад байгаа. Гэтэл компанийнх нь сая мэдээлэл дээрээс зүгээр веб сайтаас ороод нэг мэдээлэл хараад үзэхэд энэ компанийн хувьцаа эзэмшигч болоод төлөөлөн удирдах зөвлөлийг Уул уурхай, хүнд үйлдвэрийн яам буюу түүнийг төлөөлж Уул уурхай, хүнд үйлдвэрлэлийн сайд хэрэгжүүлдэг гээд биччихсэн байгаад байгаа. Тэгэхээр би энийг бол компанийн засаглал талаас бол ойлгохгүй байгаад байгаа. Яам шууд харьяалж доороо ингээд компанийн хувьцаа эзэмших гэдэг юм уу, төлөөлөн удирдах зөвлөлийг бүрдүүлдэг болчихсон юм уу. Энэ дээр та хэд маань ер нь яамны зүгээс ямар байр суурь баримталж байгаа юм. Хэрэв тийм бол энэ хууль зөрчсөн л асуудал руу орох гээд байгаа. Ямар нэгэн энэ компани биш энэ бол төрийн өмчийн агентлаг тал руугаа л статус нь орж таарах гээд байдаг. Тэгэхээр энэ дээр та хэд маань энийг бол компанийн засаглал талаас нь зөв байгуулах талаас нь бол анхаарч үзээрэй гэдэг асуудлыг бол хэлэх гэж байгаа юм.  

Б.Чойжилсүрэн: Ажлын хэсэг 4 дүгээр микрофон хариулъя.

Б.Анхбаяр: Тэмүүлэн гишүүний асуултад хариулъя. Эксим банкнаас Монгол Улсад өгч буй 1 тэрбум ам.долларын зээлийн хүрээнд бол Эксим банк өөрийн гэсэн шаардлагыг тавьдаг. Энэхүү шаардлагад юу гэж тусгасан байдаг вэ гэхээр БНЭУ-ын одоо ажил бараа бүтээгдэхүүнийг бол нийт зээлийн 65 хувь, урд нь бол 75 хувь байсан бид нар удаан хугацааны туршид хэлэлцэж тохиролцсоны үндсэн дээр 65 болгож буулгасан. Энэхүү 65 хувь нь бол БНЭУ-аас гаралтай бараа үйлчилгээ, ажил одоо байх ёстой гэсэн шаардлагыг тавьсны үндсэн дээр бол энэхүү техник, эдийн засгийн үндэслэлийг боловсруулж байгаа болон төслийн менежментийн компанийг бол заавал ч үгүй бид нар Энэтхэг талаас сонгох шаардлага үүссэн байгаа. 

Газрын тосны тээвэрлэх шугам хоолойн асуудал бол энэхүү 1 тэрбум 236 сая ам.долларын зээлийн хүрээнд бол багтаагүй. Энэхүү зээлийн асуудлыг бол 2018  оны Засгийн газрын 323 дугаар тогтоолоор бол энэхүү 2 төсөл нь тусдаа байх шаардлагатай юмаа гэсэн Засгийн газрын хуралдааны тогтоолын дагуу бол төслийг бол 2  салгасан байгаа. Тэгэхээр техник, эдийн засгийн үндэслэлд тусгагдсан газрын тосны дамжуулах одоо дэд бүтцийн ажлыг бол тусад нь салгаж авсан байгаа. Тэгэхээр энэхүү төсөл дээр бол дахиж нэмэлт санхүүжилт шаардлагатай болно гэж одоо ойлгож болно.

Газрын тосны 19, 21 дүгээр талбайгаас олборлож буй нийт газрын тосны хэмжээний 26 хувийг бол Монгол Улсын Засгийн газар эзэмшдэг. Энэхүү 26 хувийг бол бид нар өөрсдөө яг олборлолтын хэмжээ юугаар авсан тохиолдолд одоо өртгөөр авсан тохиолдолд бол зээлийн эргэн төлөлтийн хугацаа багасах, дээрээс нь үйлдвэрийн хүчин чадал нэмэгдэх гэх мэтчилэн одоо давуу талууд бид нарт үүснээ гэж харж байгаа. Мэдээж үлдсэн хувийг бол бид нар Сингапурын бирж дэх одоо газрын тосны түүхий үнийн зохицуулалтаар бид нар худалдаж авахаас өөр аргагүй байгаа. 

Б.Чойжилсүрэн: Раднаа гишүүн асуултаа асуух уу. Раднаасэд гишүүний микрофон өгье. 

Ш.Раднаасэд: Сая Тэмүүлэн гишүүн ч асуучихлаа даа. 200 жилийн өмнө дэлхий дээр анхны газрын тосны үйлдвэрүүд байгуулагдаж байсан. Тэгээд нөөцтэй газрын тосны нөөцтэй улс орнуудын нефтийн бүтээгдэхүүн үйлдвэрлэх боломжууд нь байгаад байдаг. Тэгээд Алтанхуягийн Засгийн газрын үед Дарханд байгуулна гээд, дараа нь Сайханбилэг Бор-Өндөрт байгуулна гээд ингээд Засгийн газар дамжиж явсаар байгаад Сайншанд гээд ямар ч байсан тогтоод нэг үйлдвэр эхэлж байгаа нь бас зүйтэй юм байгаа юм. 

Би нэг зүйлийг л асуумаар байна. 2018 онд 12 сард байх аа нэг ярилцлага Анхбаяр өөрөө өгсөн билүү, хэн өгсөн байлаа нэг эмэгтэй хүн Алтанцэцэг ч өгсөн билүү. Газрын тосны бүтээгдэхүүний үйлдвэрийг гарч ирэх нэг литр бензиний үнэ 900 төгрөг байна гэж. Яг энэ тооцоо чинь яг наад ТЭЗҮ-гээр чинь яг тэгж явж байгаа юу эсвэл шал өөр тооцоотой яваад байна уу. Үнэхээр үйлдвэрээс гарч байгаа үнэ нь 900 төгрөг гэж гарч ирж байгаа бол энэ үйлдвэр бол Монголд зайлшгүй хэрэгтэй. Өөрөө түүхий эдийн нөөцтэй, өөрөө бүтээгдэхүүнээ үйлдвэрлэнэ. Жилд гадагшаа гарч байгаа мөнгөний 20-25 хувь, долларын 20-25 хувь зөвхөн нефтийн бүтээгдэхүүнд гарч байгаа гэж би ярьж байгаа зөв байх аа Хүрэлбаатар сайд аа. 20-25 хувь нь валютын урсгалын 20-25 хувь нь зөвхөн газрын тосны бүтээгдэхүүн гарчхаад байж байгаа. Тэгэхээр бид энэ мөнгийг дотооддоо шингээж, дээрээс нь хямд өртөг бүхий бензин, дизелийн түлшээр энэ иргэдийг хангана гэдэг бол маш зүйтэй юмаа. Энэ 900 төгрөг чинь хэвээрээ юу гэдгийг энэ Уул уурхайн яамныхан хариулах хэрэгтэй байна.

Хоёр дахь юм бензиний үнэ өсөхөөр талхны үнэ өсдөг. Дагаад бүх бараа бүтээгдэхүүний үнэ өсдөг. Бараг сургаар нь өсөж байгаа шүү дээ. Бензин 50 төгрөгөөр өсөхөд талх нь 200 төгрөгөөр нэмэгддэг. Хүнсний бараа бүтээгдэхүүнийх нь үнэ нь тэр хэмжээгээр өсдөг. Энэ өөрөө эдийн засагт өгөх үр өгөөж нь энэ үйлдвэр бол маш чухал байгаа юм. Тэгэхээр энэ нэг 1.2 тэрбум доллар, за 200 хэдэн саяар дахиад нэмэгдээд ороод ирлээ. 1.2 тэрбум төгрөгөөр 2003 онд 2023 онд бид үйлдвэртэй болно. Энэ санхүүжилтээр. Энэ үйлдвэр байгуулагдсанаар 1 литр бензиний үнийг бид 900 төгрөгөөр өгнө, үйлдвэрлэнэ. Дизелийн түлшийг төдөн төгрөгөөр үйлдвэрлэнэ гээд энэ юмаа л Уул уурхайн яамныхан хамгийн түрүүнд зарлах хэрэгтэй. Тэгээд үүндээ энэ хэлсэн үгэндээ эзэн болж хариуцлагатай ажиллах ёстой байгаа юм. Тэгэхээр энийг нь би  баталгаажуулж өнөөдөр Байнгын хороон дээр асуугаад байгаа юм. 900 төгрөг гэж 2018 оны 12 сард хэлсэн тэр үнэ чинь одоо хэвээрээ юу. Нарийвчилсан техник, эдийн засгийн үндэслэл гараад дахиад хөдөлчихсөн үү, үгүй юу. Энэний хариултыг л өнөөдөр энэ Их Хурлын гишүүд ч хүлээж байгаа байх. Хоёр дахь нь Их Хурлын гишүүд ч хүлээж байгаа байх. Хоёр дахь энэ ард иргэд ч энийг хүлээж байгаа. 

Ерөөсөө энэ нефтийн үйлдвэрийн гол зүйл бол ард иргэдийн хүсэн хүлээж байгаа юм бол бид хямд өртөг бүхий нефтийн бүтээгдэхүүн хэрэглэх юм байна. Дизель хэрэглэх юм байна. Бензин хэрэглэх юм байна. Дагаад онгоцны түлш өөр юу байдаг юм энэ нефтээс гардаг бүх бүтээгдэхүүнийг хамгийн хямдаар хэрэглэх юм байна гэж ойлгож байгаа. Гаднын хараат бус дэлхийн зах зээлээс хараат бусаар бид нар энийгээ бол явуулах боломжтой юм байна гэж ингэж ойлгож ирж байгаа. Одоо энэ дээрээ л яг эцсийн хариулт бол хөдлөөгүй, хөдөлсөн гэдэг тайлбарыг л албан ёсоор сонсох ёстой юм болов уу гэж бодоод байгаа юм. 

Б.Чойжилсүрэн: Хүрэлбаатар сайд хариулах уу. За ажлын хэсгийн 4 дүгээр микрофон. 

Б.Анхбаяр: 2018 оны 12 сард тухайн үеийн техник, эдийн засгийн үндэслэлээр бол нэгж бүтээгдэхүүний үйлдвэрээс гарахад нэгж бүтээгдэхүүний үнэ бол 900 төгрөгөөр техник, эдийн засгийн үндэслэлд бол суусан байдаг. Үүний дараагаар бид нар техник, эдийн засгийн үндэслэл дээр дахиж нэмэлт, өөрчлөлт хийсний дагуу одоо зээлийн нэмэлт зээл маань одоо 236 сая.доллараар нэмэгдэж байгаатай холбогдуулан нэгж бүтээгдэхүүний үнэ дээр үл ялиг бол одоо нэмэлт гарахаар ер нь харагдаж байгаа. Яг энэ дээр бол манай Газрын тос боловсруулах үйлдвэрийн эдийн засагчид маань аль болох үйлдвэрийн гарч буй бүтээгдэхүүний нэгж өртгийг энэ бол үнэ биш өртгийг аль болох бага байлгах бүх хувилбаруудыг одоо технологийн түвшинд судалж, ажиллаж байгаа.

Ер нь бол бид нарын одоо үйлдвэрлэх бүтээгдэхүүн маань евро стандартыг хангасан А95, 92, 98 болон дизель түлш болон онгоцны түлш үйлдвэрлэх ийм зорилготой байгаа. Тэгэхээр энэхүү 900 төгрөг гэдэг одоо үнэ дээр бол үл ялиг өөрчлөлт бол гарах магадлал байгаа. Энэ нь бол тэгэхдээ бүр тэгж дээшээ өгсөхгүй байх аа. Бид нар бол нэгж бүтээгдэхүүнийхээ үнийг бол дор хаяж 1000 төгрөгт барихаар бүх технологийнх нь шийдлүүдийг дахиж энэ техник, эдийн засгийн үндэслэлийг боловсруулсан болон менежментээр авч явж байгаа EIL компанийнхантай бол тохиролцож явж байгаа.

Б.Чойжилсүрэн: Тодруулах уу та. Надад нэг хэдэн асуулт байна. Сангийн сайдаас асууя. Энд бүтээгдэхүүний өртөгт нь энэ зээлийг хүүгийн хамт суулгасан уу. Элэгдэл хэлбэрээр ч юм уу Хүрэлбаатар сайд аа. 

Хоёр дахь нь магадгүй энэ манайх жижиг орон өөрийн үйлдвэртэй болдог.  Демпингийн асуудалд нэрвэгдэх вий. Энийг тооцсон юм уу. Энэ эрсдэлийг тооцсон юм уу. Гуравдугаарт, энэ нефть боловсруулах үйлдвэрээс нефть бүтээгдэхүүнээс гадна дайвар бүтээгдэхүүнүүд гарах байх. Энэ зах зээлээ судалж, зах зээлээ бэлтгэсэн юм уу борлуулах. Дөрөвдүгээрт нь, энэ Петро Чайна энэ компаниас олон улсын зах зээлийн үнээр авчхаад 900, одоо 1000 гэж ярьж байна. Энэ үнэ боломжтой юу Хүрэлбаатар сайд аа, ажлын хэсгийн ахлагчийн хувьд танаас асууя. Энэ чинь одоо ийм болж байна шүү дээ. Тэрбум 236 сая төгрөгийг Энэтхэгийн талаас авна. Дээрээс нь  дотоодын Хөгжлийн банкнаас 100 гаруй тэрбум төгрөгөөр дэд бүтцүүд барьчихсан. Магадгүй дээрээс нь 600-аад, 700-аад сая доллараар тэр түүхий эд, нефтийг наашаа татаж ирэх төсөл дахиад гарах юм байна. Тэгээд эргэлтийн хөрөнгө шаардлагатай болно энэ үйлдвэрүүд. Ингэхээр нэг 2 тэрбум орчим долларын хөрөнгө оруулалт гарах нь л дээ. Тэгэхээр энэ ашигтай юу, ашиггүй юу. Энд хариулж өгөөч ээ. Хэн хариулах юм. Ажлын хэсгийн 4 дүгээр микрофон.

Б.Анхбаяр: Үнэ өртөгт одоо энэ дахиж авч байгаа 236 сая долларын асуудал бол шингэсэн байгаа. Тэгэхээр сая миний хэлж байгаа 900 төгрөгөөр одоо нэгж бүтээгдэхүүний зардал өртгөөр гарна гэдэг дээр бол бид нар яг одоогийн байдлаар тооцоо судалгааг хийж байгаа. Тэгэхээр энэ ойролцоогоор нэг 1000 болж өсөх вий гэсэн одоо бид нар ерөнхийдөө магадлалтай. Шугам хоолойн асуудал бол тусдаа төсөл болж явсан. Шугам хоолой бол өөрийнхөө тээвэрлэлтийн зардлыг хөрөнгө оруулалтынхаа зардлыг бол тээвэрлэлтээрээ бол ерөнхийдөө нөхчихнө гэж бодоод бид нар харж байгаа. Эндээс гарах нэгж бүтээгдэхүүний өртөг дээр бас одоо яг энэ 1000 гэдэг үнэ дээр бол орох болов уу гэсэн тооцоотойгоор явж байгаа. 

Газрын тосны үйлдвэрээс гарах дайвар бүтээгдэхүүний асуудлыг бол бид нар бас нэлээн чухалчилж авч үзсэн. Тэр ч утгаараа одоо бид нарын яг энэ сонгосон үйлдвэр маань бол ерөнхийдөө зөвхөн эхний ээлжид бол бид нар түлш болон бензинийг үйлдвэрлэе гэдэг сонголттойгоор явж байгаа. Гарах маш бага хэмжээний мазут болон хий гарна. Тэгэхээр энийг бол дотоодынхоо хэрэгцээнд буюу үйлдвэртээ, үйлдвэрийнхээ цахилгаан станцад бид нар ашиглах боломжтой юмаа гэдэг судалгаагаар ерөнхийдөө техник, эдийн засгийн үндэслэлийг боловсруулсан байгаа. 

Цаашид ерөнхийдөө эдийн засгийн хувьд ч юм уу одоо хэрэглэгчдийн одоо шаардлагаас хамаарч хэрвээ бензин юм уу эсвэл дизелийн хэрэглээ багассан тохиолдолд бол бид нар технологийнхоо горимд өөрчлөлт оруулаад, илүү одоо гарах химийн бүтээгдэхүүний фоле профилем ч юм уу одоо битум үйлдвэрлэх ерөнхийдөө боломжтойгоор ийнхүү технологийг сонгосон байгаа. 

Б.Чойжилсүрэн: За Хүрэлбаатар сайд нэмж хариулъя.  

Ч.Хүрэлбаатар: Энэ үйлдвэрийг барих өртөг бол 1 тэрбум доллар байх тэр техник, эдийн засгийн үндэслэл нь хийгдэж, Засгийн газрын хуралдаан дээр бол танилцуулагдсан. Одоо ингээд 236 сая.доллараар нэмэхээр чинь төсөвт өртөг нь бол 23.6 хувиар өсөж байгаа. Тэгэхээр техник, эдийн засгийн үндэслэлийн тооцоонууд нь бас бүгдээрээ бол хөдөлнө нэгдүгээрт.

Хоёрдугаарт нь тээвэрлэлтийн зардал байгаа. Хийн хоолойгоор нефть дамжуулах хоолой тавивал энэ нэг 300 сая орчим долларын хөрөнгө оруулалт шаардлагатай гэж байгаа. Бас төмөр замаар тавих тухай асуудал яригдаж байна лээ. Тэгээд энэ хоёрын харьцуулсан судалгаа хийгдэж, энэ яаман дээр нь хийгээд эргүүлж танилцуулахаар энэ үүргийг бол Засгийн газар дээрээс бол аваад ажиллаж байгаа. Тэгэхээр одоо энэ хэлээд байгаа 900 гэдэг тоо бол хөдөлнө. Хөдлөхдөө тэр нэг бага зэрэг биш. Тэр төсөвт өртөг нь 23.6 хувиар өсчхөж байгаа юм чинь тэр хэмжээгээр өснө. Дахиад дээр нь нэмэгдээд тэр тээвэрлэлтийн өртөг зардлууд нэмэгдэнэ. Тэгж байж энэ эцсийн тооцоонууд гарах байх. Эцсийн тооцоо бол би одоо яахад бол энэ бүгд зардал ороод ашигтай л байгаа гэдэг тайлбарыг энэ хүмүүсүүд бол Засгийн газрын хуралдаан дээр бол танилцуулж байсан. 
Тэгэхээр одоо тийм байна. Яг нарийн тоог би эд нараас гаргуулаад байгаа тоогоор нь аваад танилцуулья гэж бодож байна. Гэхдээ асуухад бол энэ ашигтай гэдэг тоо л хэлж байгаа юм. Ямар эдийн засгийн хувьд үр ашиг байна вэ гэхээр бид нар өөрөө Монгол Улс бүгдээрээ импортын араатай, нефть бүтээгдэхүүний  импортын араатай байдаг. Тэгээд нэг үнэ хөдлөхөөр ерөөсөө бүх юм дагаад хөдөлчих юм Монголд. Тэгээд тэр нь эргэж тогтворжиж өгдөггүй, юм хөөрөгдөөд яваад байдаг, эдийн засгийг тогтворгүйжүүлдэг нэг ийм юутай. Мэдээж дотооддоо хэрэглэхийн давуу талыг бид нар бүгдээрээ мэдэж байгаа байх. Миний зүгээс харж байгаа зүйл бол дээр нь ингээд дотооддоо үйлдвэрлэдэг болбол үнийн савлагаанууд огцом савлагаанууд эдийн засаг Монгол шиг жижиг орны, жижиг эдийн засгийг савлагаалуулдаг. Энэ зүйл алга болох юм байна гэж харж бас байгаа.
Б.Чойжилсүрэн: Хүрэлбаатар сайдаа одоо бид нар шийдвэр гаргах гээд байна шүү дээ. Одоо 1000, 900 гээд, 1000 гээд ийм тоо ярьж байна. Магадгүй зарим хүмүүсийн эрсдэлээр наадах чинь нэг литр нь 1800-2000 дөхчих юм биш биз дээ. Энэ зээлийг ер нь авах нь зөв үү, буруу юу.  Магадгүй эцсийн  эцэст  Монгол Улс 1.5-2 тэрбум долларын өртэй, тэгээд одоо байгаа энэ тогтолцооноос илүү  их хэмнэсэн юм байхгүй, төлбөрийн тэнцэл дээр ч тэр, эцсийн нэгж бүтээгдэхүүний үнэ дээр ч тэр макро эдийн засагт үзүүлэх нөлөөллөөрөө ч тэр ийм байдалд  орчихгүй юу.  Энийг яг Засгийн газар  Сангийн яам жишээлбэл санхүү талаас нь, эрсдэл талаас нь харах ёстой байх. Уул уурхай, хүнд үйлдвэрийн яам гэрээ ТЭЗҮ-гээ бариад гаднынхантай явдаг юм байгаа биз. Зүгээр надад байгаа дотоод муу мэдрэмжээр худалдаж авснаас өндөр үнэтэй бүтээгдэхүүн үйлдвэрлэгдчих вий гэсэн нэг ийм болгоомжлол байна. Тэгэхээр  1000 гэдэг орчимд үнэ байна гэсэн ийм баримжаагаар гишүүд шийдвэр гаргах нь байна шүү дээ. Тэгэхээр та ажлын хэсгийн ахлагчийн хувьд энэ тоог баталж байгаа юм байна уу. 
Хүрэлбаатар сайдын микрофоныг өгье.
Ч.Хүрэлбаатар: Энэ төсөл бол хэрэгжээд эхэлчихсэн төсөл. Тэгээд тэр холбогдох яам дээрээ бол энэ хариуцаад ажиллаж байгаа. Миний хувьд энэ зээлийн гэрээг, нэмэлт гэрээг Улсын Их Хурлаар оруулж зөвшилцөхөөр оруулж ирж байгаа ийм үүрэгтэй. Гэхдээ энийг бол бид нар хийх хэрэгтэй. Ямар нэгэн ажил бол эхлээд явуулж байгаад за больё доо, одоо ийм ийм хүндрэлүүд ер нь гарах юм шиг байна гэж ийм буцдаг ийм зүйл энэ дээр бол шаардлагагүй болов уу  гэж бодож байгаа. Нэн ялангуяа энэ Газрын тос боловсруулах үйлдвэр дээр энийгээ хийгээд явах нь зөв гэж бодож байна.
Харин өртгийг тэр дэлхийн зах зээлээсээ доогуур байх тал дээр нь онцгойлж анхаарах нь яах аргагүй бидний үүрэг байх гэж бодож байгаа. Тэгэхээр энэ техник, эдийн засгийн үндэслэлийг бол голлож хариуцаж, хийлгэж байгаа энэ яамныхан хүмүүсүүд бол энэ эдийн засгийнхаа тооцооллуудыг Их Хурлын гишүүдэд нэг бүрчлэн тарааж өгөх хэрэгтэй. 1.2 тэрбум доллар гэдэг бол их тоо, их мөнгө шүү дээ. Тэгэхээр шийдвэр гаргаж байхдаа тэр техник, эдийн засгийн үндэслэлүүдийг гаргаж ирж өгөх нь зөв гэж үзэж байгаа.  

Миний хувьд юу гэж үзэж байгаа вэ гэвэл яг эдгээр зардлууд нэмэгдээд ороход үнэ өртөг дэлхийн зах зээлээс бага байна гэдэг тайлбарыг бол холбогдох яам, тэр төслийн нэгж байдаг бил үү тиймээ, үйлдвэрийнх нь хүмүүсүүд орж ирж маш итгэл үнэмшилтэйгээр Засгийн газрын хуралдаан дээр танилцуулж байсан. Тэгэхээр энэ бол  цаашаагаа явах нь зүйтэй гэдэг байр суурьтай байгаа. 
Б.Чойжилсүрэн: За бид нар эсэргүүцээд байгаа хүн ч огт байхгүй л дээ Хүрэлбаатар сайдаа. Одоо нэг литр шатахууны үнэ за тэр 1000 гэдэг нь ч худлаа байж магадгүй, доор хаяж 1500 ч юм уу энэнээс доошоо, импортолж авсан үнэнээс дор хаяж үгүй ядаж 5-10 хувь, чадвал 20 хувиас доогуур байж байж бид нар энэ төслийг хэрэгжүүлэх нутагтай болно. Тэгэхээр энэ хэлээд байгаа тоо итгэл үнэмшилгүй сонсогдоод байгаа. Энийг илэн далангүй хоорондоо хэдүүлээ зөв яриад явах байх. Тэр 1000 гэдэг тоо ирээдүйд валютын ханшныхаа эрсдэлийг ч яаж тооцсон юм, яаж ийм мэдэгдэл хийчихсэн юм. 900 гээд юм сонсогдоод байсан. За тэрийг нь больё. Зүгээр 1700-1800 ч юм уу одоо ямар ч байсан импортолж авснаас өртөг дотор нь бүх санхүүгийн зардлыг, техникийн бүх зардлыг суулгаад, хямд байгаа бол болж байгаа байхгүй юу. Тэгэхээр ийм байгаа юм байна гэж Засгийн газар үзэж байгаа юм байна гэдэг ийм ойлголтоор гишүүд дэмжих дэмжихгүйгээ шийдэх нь байна шүү дээ.
За гишүүд асуулт асууж, хариулт авлаа. Үг хэлэх гишүүдийн нэрсийг авъя. За Батзандан гишүүнээр  тасалъя. Оюунхорол гишүүн үгээ хэлье.

Д.Оюунхорол: За оруулж ирж байгаа төслийг бол зарчмын хувьд дэмжиж байна. Ер нь яах вэ, бид одоо газрын тосны үйлдвэрийг барьж байгуулъя, дотооддоо нефтийнхээ хэрэгцээг хангая, өөрсдөө ер нь бол эдийн засгийн олон хүндрэл, нефтийн хомсдол, үнийн савлагаа гээд энэ олон юмнуудаас шалтгаалдаг проблем асуудлуудаа шийдэхийн тулд ер нь ийм үйлдвэртэй болъё гэдэг ийм том мөрөөдөлтэй байсан. За энийгээ бол эхлүүлж байгаа нь сайн хэрэг. Саяын Хүрэлбаатар сайдын  ярьж байгаа, энд оруулж ирсэн байгаа төслийн цаас, бичиг баримтыг үзэж харахад тооцооллыг нэлээн нарийн гаргах зайлшгүй ийм шаардлага байгаа юм байна. Бидний энэ том хэрэгжиж байгаа төсөл хөтөлбөрүүдийн тооцоолол эдийн засгийн судалгаа гаргаж ирж байгаа техник, эдийн засгийн үндэслэл тооцоолол эд нар бол нэг юм ярьж байсан, эхэлж байсан үеэсээ өөрчлөгддөг нэг ийм буруу жишиг тогтож байгаа юм байна.
Тийм учраас  энэ  дараа дараадаа Монголын төрд үүсэх дарамт өр учраас дахиад л улс төрчдөөс хариуцлага нэхдэг ээ, хариуцлага нэхдэг. Тэгээд бид нар бол өмнөх хэрэгжсэн том төслүүдийн балаг зарим нь хэл ам таталж байгаа өнөөдөр дуусахгүй байгаа энэ асуудлуудыг бас мартаж болохгүй. Тийм учраас бид нар алдааг давтахгүйн  тулд энэ төсөл хэрэгжүүлж байгаа байгууллагынхан энэ газрын тос олборлолтыг үйлдвэр барих гэж байгаа төслийн багийнхан, бид нар сайн мэдэхгүй байна, энэ хүмүүс одоо энэ ярьж байгаа юмнуудаа нэлээн бодитой, тодорхой тооцоолол үндэслэлүүдийг гаргаж ирж танилцуулах шаардлагатай юм байна гэж бодож байна заавал ч үгүй. Бид нар ямар нэг хэмжээний  мэдээлэлтэй байж, ямар нэг тооцоо судалгаа, үндэслэлүүдийг мэдэж байж энэ асуудлыг шийдэхэд кноп дарж оролцох ёстой гэж бодож байна шүү дээ.  
Өнөөдөр бид нарын эцсийн зорилго бол дэлхийн зах зээл дээр байгаа нефть импортоор оруулж ирдэг улс орнуудын үнэ ханштай ойролцоо ядаж нэгдүгээрт үнэ өртөгтэй байх, хоёрдугаарт, тэрнээс арай хямд өртөгтэй байхаар энэ үйлдвэр баригдаад, ашиглалтад орчихвол ашиглана гэж тооцоолж байсан .Гэтэл одоо ярьж байгаагаар бол өртгөө 236 сая доллар, сая Хүрэлбаатар сайдын хэлдгээр нэмэх нь дахиад хоолой татахад 300 сая доллар нэмэгдэх юм байна. Төмөр зам барих ажил байгаа, дахиад энэ дээр нэг ойролцоогоор хэд орчим юм баримжаа нэг юм, за ингээд энэ хоёрыг хийхэд 300 орчим сая төгрөгийн шаардлага хэрэгцээ байгаа юм байна гэж ойлголоо.
Дахиад энэ дээр бас нэг зардлууд нэмэгдэх байхаа гээд нэг юм та хэлчихлээ шүү дээ сая. Тэгэхээр энэ бол тийм бага мөнгө бишээ. Бид нар одоо өөрийнхөө карманаас гарч байгаа биш, ирээдүй хойч үедээ үлдээж өгөх гэж байгаа өр учраас бид нар энд бол нэлээн нягталж, нарийн үзэж харж энэ шийдвэрүүдийг гаргах ёстой. Тэгээд энэ дээр ингээд уншихаар бас Энэтхэгийн “Инженерс Индиа Лимитед” гэж компанийн боловсруулах үйлдвэрийн хөрөнгө оруулалтын зардлыг, тооцооллыг оруулж ирж байгаа юм шиг байна. Нэгэнт Энэтхэгээс авч байгаа зээл учраас бараа бүтээгдэхүүнийхээ 65 хувийг Энэтхэгээс авах ёстой гэж үзэж байна. Дараа нь энэ бүхэнд  ямар нэг сонирхлын зөрчил орсон байна. Эд нар чинь ингээд ингээд энэ зээлийг ингээд ийм болгочихсон юм байна шүү гэдэг нэг ийм одоо ам дамжсан яриа, хариуцлагагүй яриа битгий гараасай, бид нар ийм юмнуудыг мэддэггүй, яг оруулж ирж танилцуулсан, энэ ярьж байгаа дарга сайд нарынхаа үгэнд итгээд кноп дардаг, дэмждэг. Дараа нь ийм муу үр дагаврууд гардаг. Энэ бол нууц биш болсон шүү дээ. Тодорхойлох хугацаа хэрэгтэй байна энд. Тэгээд түүний дараа л энэ олон тэрбум төгрөгийн зээл чинь ийм ийм учраас нэмэгдсэн юм байна, ингээд ингээд ийм юм болсон юм байна, ингэсэн байна гээд л нэг ийм хар дагуулсан яршиг төвөгтэй яриа гаргахгүйн тулд.../минут дуусав/

Б.Чойжилсүрэн: Оюунхорол гишүүнд баярлалаа. Улаан гишүүн үгээ хэлье.
Ч.Улаан: За баярлалаа. За энэ зээлийн нэмэлт хэлэлцээрийн гэрээг дэмжиж байгаа. Энэ  маань хэрэгжээд, жигдрээд явж байгаа төсөл. Тийм учраас энэ төслийн хэрэгжилтийг аль болохоор түргэтгэж, түүний үр өгөөжийг түргэн  хүртэх чиглэлд л анхаарах нь зүйтэй байх. Засгийн газар 3 стратегийн зорилт болгож дэвшүүлсэн  асуудал байгаа юм л даа.  Энэ бол эдийн засгийн аюулгүй байдлаа хангахын тулд эрчим хүчээр өөрийгөө бүрэн хангадаг болох, нефть бүтээгдэхүүнээр өөрийгөө хангах, тэгээд стратегийн хүнсээр өөрийгөө найдвартай хангах гэсэн ийм 3 зорилтыг дэвшүүлээд энэний төлөө бас хөөцөлдөөд явж байгаа юмаа.
Тэгээд энэ бол одоо өнөөдрийн хувьд зайлшгүй тулгамдсан шийдэх ёстой асуудал л гэж үзэж байгаа. Мэдээж тооцоог нарийвчлах нь зүйтэй. Дахин дахин сайн нягтлах хэрэгтэй. Эдийн засгийн үр өгөөжийг өндөр байлгахад анхаарах нь зөв. Гэхдээ стратегийн асуудлыг шийдэхэд олон талаас нь хандах учиртай. Нийгмийн ач холбогдол, эдийн засгийн үр дагавар, улс орны тусгаар тогтнол, аюулгүй байдал гэх жишээтэй. Өнөөдөр тодорхой үнийн түвшин хэлэлцэх нь арай эртэдсэн ийм ойлголт болох вий, нийгэмд бас буруу мэдээлэл, эргэлзээ тээнэгэлзээ төрүүлэх вий гэж би хувьдаа бодож байна. Тэгэхээр Сангийн яам маань энэ тооцоо үндэслэлээ нарийвчлаад,  ерөнхий хана түвшинг бол одоо үнэн зөв мэдээлж байх нь зүйтэй юмаа.  Ингээд энэ төслийг дэмжиж байна. Ажлыг түргэлүүлэх асуудалд анхаараасай гэсэн саналтай байна. Баярлалаа.
Б.Чойжилсүрэн: За Тэмүүлэн гишүүн үгээ хэлье.
Г.Тэмүүлэн: За баярлалаа, Тэгэхээр би саналаа хэлэх гэсэн юм. Ер нь энэ төслийг  хэрэгжүүлэх хэрэгцээ, шаардлага бол мэдээж байгаа. Үүнийг монгол хүн бүр ойлгож байгаа. Бид нар газрын тосны импортынхоо хараат бус 100 хувь хараат бус, хараат байдлаасаа бүрэн салъя гэдэг дээр бүгдээрээ нэгдэж байгаа. Гэхдээ энэ дээр бид нар ойлгохдоо тодотгож, тодруулах  шаардлагатай юмнууд бол нэлээн байна. Энэ хугацаа, өртөг зардал, эрсдэлүүдийг тооцох ч гэдэг юм уу бид нарын гол санаа зовж байгаа зүйл бол мэдээж импортоос авч байгаа газрын тосноос л хямд байх ёстой гэдэг л ерөөсөө ойлголт байгаад байгаа. Тэгэхээр энэ дээр та нар маань бүрэн тооцоолол, эдийн засгийн ерөнхий үр өгөөжийнх нь төсөөлөл мэдээллийг бид нарт Улсын Их Хурлын гишүүдэд бүрэн өгөх ёстой гэдэг дээр би бас санал нэгтэй байна. Мэдээллээр хангах тал дээр та нар маань ажиллаарай. 
Бид нар зүгээр энийг ямар нэг байдлаар юу гэдэг юм буруушааж бол энд байхгүй, хамгийн гол нь бид нар газрын тосны үйлдвэртэй болох ёстой гэдэг зөв зорилгоо ямар нэг алдаа оноотой ч гэдэг юм уу, тооцоо дутуу дулимаг зүйл арга хэрэглэж л барьчих вий л гэдэг болгоомжлол байгаад байгаа юм. Тэгэхээр нөгөө зорилго нь аргаа зөвтгөхгүй гэж бид нар ярьдаг тиймээ. Тэгэхээр бид нар  энэ тооцоогий нь бол нарийвчлах ёстой. Саяын тэр газрын тосныхоо түүхий тосныхоо тээвэрлэлтийг бид нар төмөр замаар хийх юм уу, хоолойгоор хийх юм уу гэдэг маань хоёр өөр өртөг, зардалтай, эдийн засгийн үр өгөөж шууд сөргөөр нөлөөлөх ч гэдэг юм уу хоёр өөр үнийн зөрүү энэ дээр гарч ирнэ. Тэгэхээр энийг бол та нар маань хамгийн богино хугацаанд хийж дуусгах ёстой. Тэгж байж мэдээж эдийн засгийн талаасаа үр өгөөжтэй ийм үйлдвэр болно гэдэг л ийм баттай мэдээллийг бид нарт өгөх хэрэгтэй байгаад байгаа юм.
Дээрээс нь  ер нь түүхий эд бол  хамгийн гол асуудлаа. Хэчнээн мянга сайхан алтаар үйлдвэр барьж болно. Энэ үйлдвэр бол найдвартай 24 цаг ажиллах нь хамгийн чухал асуудал байгаа. Тэгэхээр бид нар түүхий эдээ хаанаас газрын тосныхоо үйлдвэрт нийлүүлэх вэ гэдэг асуудал бол та нар маань анхаарч ажиллаарай. Энэ үйлдвэр ашиглалтад ороход түүхий эдээр бид нар бүрэн хангах боломжтой байх  ёстой. Худалдан авах байнгын баталгаатай гэрээ хэлэлцээрүүдийг хийх ёстой. 
Өнөөдөр  Монгол Улсад сүүлийн 20 гаруй жилийн хугацаанд  бараг эрэл хайгуулын асуудлыг хийсэн бол  зөвхөн одоо бараг 10, 20 жилийн өмнө л олдсон  нөгөө нэг 19, 21 дүгээрт л байгаад байдаг.  Газрын тосны  Доншин Петро Чайна гэдэг хоёр компани л байсан. Энэ хоёрынхоо жаахан нөөцтэй байгаад байдаг. Тэгэхээр энэ дээр бид нар найдаж болохгүй. Энэ компанитайгаа мэдээж хэлэлцээ хийж таарах байх. Гэхдээ бид нар зах зээлийн үнээр авна гэвэл дахиад газрын тосныхоо үйлдвэрлэх бүтээгдэхүүний үнэнд бол шууд сөргөөр нөлөөлөх асуудал үүсэх гээд байгаа юм. За тэгэхээр яамны зүгээс би нэг бодлогын том саналыг хэлэх гээд  асуудал бол дотоодынхоо хайгуулыг эрчимжүүлж, баталгаат нөөцөө нэмэгдүүлэх, баталгаажуулах асуудал дээр бодлогын ажлыг хийгээч ээ, ядаж жилдээ 1-ээс нэг 10-15 сая долларын ч гэдэг юм уу хөрөнгө оруулалт, эрэл хайгуулын зардлыг гаргаж, дотоодынхоо эрэл хайгуулыг эрчимжүүлэх тал дээр анхаараач ээ, тэгэхгүйгээр бол бид нар баталгаат байнгын түүхий эдээр 24 цаг хангана гэдэг бас төвөгтэй асуудлууд үүснэ.
Саяын  компаниудын хувьцаа эзэмшигчидтэй холбоотой асуудал дээр бол хариулт өгсөнгүй. Ер нь компанийн сайн засаглалыг бид нар эхнээс нь бүрдүүлэх ёстой. Компанийнх нь тэр вэб сайт дээр тавьсан мэдээллээс харахад Монголын газрын тос, газраас боловсруулах үйлдвэрийн хувьцаа эзэмшигч, төлөөлөн удирдах зөвлөл нь Уул уурхай, хүнд үйлдвэрийн яам буюу түүнийг төлөөлж Уул уурхай, хүнд үйлдвэрийн сайд хэрэгжүүлдгээ гээд биччихсэн байгаад байгаа. Тэгэхээр энэ бол зарчмын хувьд маш буруу алдаатай логикийн гэдэг юм уу хуулийн зөрчилтэй асуудал болоод байгаа. 
Ер нь бол сураг сонсоход Уул уурхайн яам бол төрийн өмчийн компаниудын шууд хувьцаа  эзэмшигч болдог жишиг бий болж байна гэдэг мэдээлэл сонсогдоод байгаа. Тэгэхээр яам бол бодлогынхоо ажлыг хийх ёстой, аж ахуйн нэгжийн үйл ажиллагаанд хөндлөнгөөс шууд оролцох, нөлөөлөх тийм зүйл бол байж болохгүй. Энэ дээр та нар компанийнх нь засаглах талаас нь компаниудыг бүрэн эрх чөлөөтэй ажиллах тэр боломж бололцоог нь эхнээс зөв бүрдүүлж өгөх  ёстой гэдэг.../минут дуусав/

Б.Чойжилсүрэн: За Батзандан гишүүн үгээ хэлье.

Ж.Батзандан: За гадаадын зээл тусламжаар олон төсөл хөтөлбөрүүд Монгол Улсад хэрэгжиж байгаа. Тэрний нэг нь Энэтхэг Улсын Засгийн газрын зээлээр говийн бүсэд барьж байгаа нефть боловсруулах, газрын тос боловсруулах үйлдвэрийн төсөл байгаа. Ойролцоогоор 1 тэрбум гаруй доллар шаардлагатай гэсэн тооцоо оруулж ирж байгаа юм байна. Нэмэлт санхүүжилтийн төслийн хүрээнд 236 сая долларын гэрээ контракт өнөөдөр албан ёсоор зурагдахаар Улсын Их Хурлаас зөвшөөрөл авахаар Засгийн газар оруулж ирж байна гэж бид харж байгаа. Чингис бонд 1.5 тэрбумын зээл байсан. Бараг ний нуугүй хэлэхэд Чингис бондтой тэнцэхүйц хэмжээний мөнгөөр Газрын тос боловсруулах үйлдвэр барьж байна гэсэн үг. Энэ мөнгө  бол зээл юм байгаа юм. Эргэн төлөгдөх мөнгө гэсэн үг. Энэтхэг ч бай, Хятад, Япон ч бай, аль ч улс нь бай  Монголд туйлын хайртай, илүүдээ гарсан мөнгөтэй орон дэлхий дээр нэг ч байхгүй.Тэгэхээр хэд хэдэн зүйлийг энэ төслийг хэрэгжүүлэхэд анхаармаар байгаа юм.
Нэгдүгээрт, төслийн үр ашиг, чанар гэдэг юман дээр онцгой анхаараач ээ гэдэг хүсэлт байна. Гадаадын зээлээр, тусламжаар хэрэгжсэн төслүүдийн чанар хангалттай сайн биш байна. Ялангуяа Зам тээврийн салбарт.
Хоёрдугаарт, гадаадын зээл тусламж хэрэгжүүлж байгаа улс орнууд Монголын Засгийн газрыг барьцаалах, нэг төслийг нөгөөгөөр барьцаалах аль эсвэл нэг бодлогыг нөгөө бодлогоор барьцаалах ийм улс төрийн чиг хандлагууд их байгаа нь  Монгол Улсын хөгжлийг хойш нь татаж байна гэж бид харж байгаа. Тухайлбал  төмөр зам дээр  Мянганы сорилтын сангаар хийх гэж байсан төслийг хойд хөрш зогсоож байсныг бид мэдэж байгаа. Эгийн голын цахилгаан станц юунаас болж зогссоныг бид мэдэж байгаа. Олон төсөл хөтөлбөрүүд нэг төслөөс болж зогсож байсныг бид маш сайн мэднэ. Газрын тосны хөтөлбөрт газрын тос боловсруулах үйлдвэр барих төсөлтэй холбоотой ч янз бүрийн асуудлууд дуулдаж байгаа. Энэ төсөл нь Тамсагийн газрын тосонд зориулсан төсөл юм уу, Замын-Үүдийн газрын тосонд зориулсан төсөл юм уу, аль эсвэл гадаадаас авах газрын тосонд зориулсан төсөл юм уу гэдэг нь ч өнөөдөр сайн тодорхой болж өгөхгүй байна. Мэргэжлийн хүмүүс мэдэж байгаа болов уу гэж би итгэж байна.
Энэ нэмэлт 236 сая долларыг зарим хүмүүс хэлэхдээ төмөр зам барихад зарцуулна гээд байгаа. Зарим хүмүүс хэлэхдээ хоолой барихад зарцуулна гээд байгаа, Чингис бонд дээр гарсан хамгийн том алдаа бол юу хийх нь тодорхойгүй байснаас болж мөнгөө зөв зарцуулж чадаагүй, улсын төсөв өнөөдрийг хүртэл алдагдалтай явж байгаа. Энэ нэг аравны Чингис бондтой тэнцэхүйц хэмжээний Газрын тос боловсруулах үйлдвэрийн төсөл  чинь илүү тодорхой байвал сайн байна гэж би хэлэхийг хүсэж байна. Хийх гэж байгаа ажил чинь тодорхойгүй харагдаад байна.Төрийн гурван өндөрлөгийн түвшинд чинь ч тодорхойгүй байна лээ шүү. Би орж асуусан. Төмөр замаар зөөх, хоолойгоор зөөх, өөр бусад хувилбаруудын тухай ерөнхий байдлаар л ярьж байна билээ. Тэгэхээр Сангийн сайд төсөл хэрэгжүүлэх гэж байгаа хүмүүс төслийн хяналт, хэрэгжилтийг хангах гэж байгаа байгууллагууд онцгой анхаарал хандуулаарай гэж би хэлэхийг хүсэж байна.Ерөнхий байдлаас тодорхой байдал руугаа аль болох хурдан ороорой гэж.../минут дуусав/

Б.Чойжилсүрэн: Батнасан гишүүн үгээ хэлье.

О.Батнасан: За баярлалаа, Газрын тосны үйлдвэр барихыг дэмжиж байгаа. Гэхдээ энэ их асуудалтай. Дарханд нэг барина гээд ярьсан, Бор-Өндөрт барина гээд ярьсан. Энэ бол сүүлийн 10 гаруй жил яригдаж байгаа асуудал. Хамгийн гол нь манайх төр улсыг хөгжүүлэх эдийн засгийн том макро түвшинд харсан бодлого гэдэг юм анхнаасаа төлөвлөгдөөгүйгээсээ болоод ийм асуудал ингээд сунжраад яригдаад байдаг. За яах вэ улс орныг хөгжүүлэх  20 жилийн, 30 жилийн  төлөвлөгөө гэж  байсан, одоо ч зүгээр цаасан дээр явж байгаа л даа. Яагаад ингэж хэлээд байна вэ гэхээр энэ Газрын тосны үйлдвэрийн техник, эдийн засгийн үндэслэлийг жишээ нь бид нар зээлийг нь бол Энэтхэгээс авч байгаа юм. ТЭЗҮ-гий нь бол Энэтхэгийн компаниар хийлгэж байгаа юм. Ер нь том төслүүд ийм. Яагаад гэхээр би байшин  бариулах гэдэг, хажуу талынхаа хүнд та зүгээр надад бөөрөнхий байшин бариад өгчихөөрэй, ямар байх нь яах вэ гэж хэлж байгаатай яг адилхан байхгүй юу.
Тэгэхээр төлөвлөлт, хөгжлийн төлөвлөлт гэдэг ийм богинохон хугацаанд хийдэг, нэг Засгийн газар гарч ирээд хийдэг, нэг 3, 4 жил, 5 жилийн хугацаатай хийдэг ийм зүйл биш л дээ. Ер нь том төлөвлөлт хэрэгтэй.  Ялангуяа цахилгаан станц, авто зам, төмөр замын асуудал маш ярвигтай асуудал. Зүгээр хяналтын компаниудыг сайжруулах хэрэгтэй.
Хоёрдугаарт,  би зүгээр яамныхан чуулган дээр энэ асуудал яригдах байх. Яамныхан тэр Газрын тосны үйлдвэрийг хариуцаж байгаа хүмүүс чуулган дээр орж ирж, маш бодитой зүйлийг хэлэх хэрэгтэй.  Жишээлбэл Дорнодоос Алтанширээ сум хүртэлх газрын хэмжээг би бараг 700 км гэж багцаалж байгаа. Яг сайн мэдэхгүй. 550. За 550 км газарт 300 сая доллараар бид нар төмөр зам тавина гэвэл энэ худлаа. Хоолой тавина гэвэл болдог юм байлгүй. Ингээд нэмэгдээд ороод ирэх юм бол энэ 900 төгрөгийн чинь нэг литр түлшний зардал 900 төгрөг гэж бодож байгаа бол 1500 төгрөг болж байна. Инфляц нэмэгдэж байгаа, дээр нь зээл, дээр нь валютын ханш хэд хүрэхийг бид мэдэхгүй байгаа ийм нөхцөлд бол одоо 1900 төгрөгөөр зарж байгаа нефтийг чинь 1700 төгрөгөөр гаргах юм бол бидэнд ашиг байна уу гэдэг ийм нарийн тооцооллыг энэ холбогдох хүмүүс нь сайн хэлж, хийж  өгмөөр байна.  Бид энэ ТЭЗҮ-г бас сонирхмоор байна. ТЭЗҮ-гээ л бид зөв хийж, асуудлаа ярьж явахгүйгээс болж. Одоо 1 тэрбум доллараар босно гэсэн үйлдвэр маань 30 хувь нэмэгдээд явж байна шүү дээ. Ийм зүйлүүд дээр анхаараач ээ гэдэг зүйлийг бид хэлмээр байна. За баярлалаа. 
Б.Чойжилсүрэн: За,  Батнасан гишүүнд баярлалаа. Монгол Улсын төрийн тогтвортой байдлыг хангахын төлөө хамгийн их санаа тавьдаг Хүрэлбаатар сайд маань  Сангийн сайдын хувьд энэ төсөл ашигтай гэж бид нарт танилцуулсан учраас дэмжих ёстой байхаа гэж бодож байна. Өртөгт нь бол энэ санхүүгийн бүх зардлууд нь суусан юм байна. Төсөл нь өөрөө оруулсан хөрөнгөө Засгийн газраар баталгаа гаргуулаад буцаагаад төлчих юм байна гэж ойлгосон. Дайвар бүтээгдэхүүнийхээ зах зээлүүдийг олсон юм байна гэж сая ажлын хэсгийнхэн танилцуулсан учраас дэмжье гэсэн хувь хүний байр суурьтай байна. Ингээд гишүүд үг хэлж дууслаа. 
За санал хураалт явуулъя. Монгол Улсын Засгийн газар, Бүгд Найрамдах  Энэтхэг Улсын Эксим банк хоорондын Газрын тос боловсруулах үйлдвэр барих төслийн нэмэлт санхүүжилтийн зээлийн хэлэлцээрийн төслийг зөвшилцөхийг дэмжье гэсэн томьёоллоор санал хураалт явуулъя. Санал хураалт. 
Санал хураалтад 12 гишүүн оролцож санал 83,3 хувиар дэмжигдлээ.
Санхүүжилтийн зээлийн хэлэлцээрийн төслийг зөвшилцсөн талаар  Байнгын хорооноос гарах санал, дүгнэлтийг Улсын Их Хурлын. Хүрэлбаатар сайд тийшээ  танилцуулах уу, Хүрэлбаатар гишүүн Аюулгүй байдал, гадаад бодлогын байнгын хороонд танилцуулъя.
Санхүүжилтийн зээлийн хэлэлцээрийн төслийн зөвшилцөх асуудлыг  хэлэлцэж дууслаа.
Дараагийн асуудалд оръё. Монгол Улсын Засгийн газар, Бүгд Найрамдах Франц Улсын Засгийн газар хооронд байгуулах Санхүүгийн хэлэлцээрийн төсөл. Засгийн газар 2019 оны 10 дугаар сарын 1-ний өдөр ирүүлсэн зөвшилцөх асуудал хэлэлцэж эхэлье. Санал, дүгнэлтээ Аюулгүй байдал, гадаад бодлогын байнгын хороонд хүргүүлнэ. 

Ажлын хэсгийг танилцуулъя. Хүрэлбаатар Сангийн сайд, Батхүү Сангийн яамны Хөгжлийн санхүүжилтийн газрын дарга, Ундрам Сангийн яамны Хөгжлийн санхүүжилтийн газрын зөвлөх, Ганзориг Онцгой байдлын ерөнхий газрын дэд дарга, Өлзийбаяр Онцгой байдлын ерөнхий газрын Бодлого зохицуулалт, хамтын ажиллагааны газрын дарга, Нямбаяр Онцгой байдлын ерөнхий газрын Гал түймэртэй тэмцэх газрын дарга гэсэн ийм ажлын хэсэг байгаа юм байна. 

Төсөл санаачлагчдын илтгэлийг Сангийн сайд Хүрэлбаатар танилцуулна. Хүрэлбаатар сайдад микрофон өгье.

Ч.Хүрэлбаатар: Байнгын хорооны дарга, Улсын Их Хурлын эрхэм гишүүд ээ,

Онцгой байдлын байгууллагад агаараас аврах ажиллагаа явуулах нэгж байгуулах, нисдэг тэрэг, гал унтраах тусгай зориулалтын авто машин нийлүүлэх төслийг Бүгд Найрамдах Франц Улсын 75 сая 985 мянган еврогийн зээлийн хүрээнд хэрэгжүүлэхээр Францын талтай тохиролцсон байна. Бүгд Найрамдах Франц Улсын Засгийн газрын хөнгөлөлттэй  зээл нь дараах нөхцөлтэй байна. Үүнд:

Зээлийн хүү нь зууны 0.08 хувь, зээлийн эргэн төлөлтийн хугацаа нь 30 жил, зээлийн үндсэн төлбөрөөс чөлөөлөгдөх хугацаа нь 10 жил, хөнгөлөлтийн түвшин нь 60.3 хувьтай байна. Энэхүү нэн хөнгөлөлттэй зээлийн хүрээнд Монгол Улсын Засгийн газар болон Бүгд Найрамдах Франц Улсын Засгийн газар хоорондын Санхүүгийн хэлэлцээр байгуулах, хэлэлцээрт гарын үсэг зурах асуудлыг Засгийн газрын 2019 оны 9 дүгээр сарын 18-ны өдрийн хуралдаанаараа хэлэлцэн дэмжээд, 40 дүгээр тэмдэглэл гарсан. Иймд уг асуудлыг холбогдох Байнгын хороотой зөвшилцөхөөр танилцуулж байна. 

Та бүхэн хэлэлцэн шийдвэрлэж өгөхийг хүсье. Баярлалаа.

Ш.Раднаасэд: Хүрэлбаатар сайдад баярлалаа. Асуулт асуух гишүүн байна уу? Оюунхорол гишүүний микрофоныг. 

Д.Оюунхорол: Баярлалаа. Энэ Франц Улсын Засгийн газар хоорондын санхүүгийн хэлэлцээрээр авах гэж байгаа зээлийн төслийг дэмжиж байна. Манай Онцгой байдлын ерөнхий газар бол маш сайн ажиллаж байгаа. Хүнд нөхцөлд ажилладаг. Өвлийн -40 хэмийн хүйтэнд хаана цас зуд, хаана машин тэрэг суусан, хаана гол горхи мөрөн эвдэрсэн, ус, цас, мөсөн дор манай Онцгой байдлын ерөнхий газрын залуучууд бол үнэхээр одоо сайн ажилладаг, маш сайн мэргэшсэн ажилтан, албан хаагчдын чадвар бол сайжирсан. Харамсалтай нь бол үнэхээр техник тоног төхөөрөмжийн хүрэлцээ, хэрэгцээ хангамж бол одоо маш сул байдаг юм байна лээ. 

Тэр тусмаа Улаанбаатар хотод энэ онцгой байдлын үед гал түймэр гарсан үед жишээлбэл ажиллах нөхцөл байдал бол маш хүнд, өндөр байшингуудыг гал гарах үед бол унтраах нөхцөл байдал нь хүнд, эрийтэл баригдсан одоо автомашин орох завсар зайгүй баригдчихсан байгаа энэ хашаа, дэд бүтцийн бүтэл муутай байгаа энэ хөгжлөөс маш их хохирлыг амсах ийм нөхцөл боломжууд бас бүрдэж байгаа. Тийм учраас ийм хүнд үеүдэд ажиллахад энэ хүмүүст бол техник, тоног төхөөрөмж одоо материаллаг бааз бол маш дутагдалтай байдаг юм байна лээ. Тийм учраас энэ одоо зээлийн хэлэлцээрийг нь одоо дэмжиж, батлан гаргах шаардлагатай. Ингэснээр бас асуудал нь 100 хувь би шийдэгдчихэж байгаа гэж ойлгохгүй байна. Энэ бол өнөөдрийн одоо танай хэрэгцээ шаардлагын  хэдэн хувийн хэрэгцээг хангах шаардлагатай, өөр ямар техник, тоног төхөөмжүүд шаардлагатай гэж үздэг вэ гэдгийг одоо тодруулж асуумаар байна.

Б.Чойжилсүрэн:  Хэн хариулах юм. Ажлын хэсэг. 3 дугаар микрофоноо. Нэрээ хэлээд гишүүдийн асуултад хариулаарай.

Г.Ариунбуян: Та бүхний өдрийн амгаланг айлтгая. Оюунхорол гишүүний асуултад хариулъя. Онцгой байдлын ерөнхий газрын тэргүүн дэд дарга, бригадын генерал Ариунбуян илтгэж байна. 

Өнөөдрийн байдлаар Онцгой байдлын албаны техник, тоног төхөөрөмжийн хангамжийн нөхцөл байдал 55-60 хувьтай байгаа. Ер нь бол 2016 онд хийсэн судалгаагаар 230-аад тэрбум төгрөгийн хөрөнгө оруулалтын хэрэгцээ шаардлага гарч байсан тооцоо судалгаа байдаг. Өнөөдөр улсын хэмжээнд гал унтраах, аврах 67 анги, 240 гаруй авто машин техник ашиглаж байгаагаас 30 гаруй нь одоо ОХУ-д үйлдвэрлэсэн, 20 нь европын холбооны улсад үйлдвэрлэсэн техник, тоног төхөөрөмжүүд эзэлж байгаа. Тэгээд сүүлийн жилүүдэд Улсын Их Хурал, Засгийн газраас онцгой байдлын байгууллагын техник, тоног төхөөрөмжийг сайжруулах хүрээнд төсөл хөтөлбөрүүдийг хэрэгжүүлж байгаа. Энэ Францын Засгийн газартай хэрэгжүүлэх төсөл хөтөлбөр хэрэгжсэнээс онцгой байдлын байгууллагын техник, тоног төхөөрөмжийн хүчин чадал 80-90 хувьд хүрэх ийм урьдчилсан тооцоо бол гарсан. Ер нь бол цаашдаа энэ хуучин ашиглагдаж байгаа авто машин, тоног төхөөрөмжийг бас шаардлага сайжруулах, ялангуяа  Улаанбаатар хотод үүрэг гүйцэтгэж байгаа авто машин, тоног төхөөрөмжийг сайжруулах хэрэгцээ шаардлага байдаг. Өөрөөр хэлэх юм бол Улаанбаатарт ашиглагдаж байгаа авто машинууд бол 2013 онд Японы Засгийн газрын буцалтгүй тусламжаар нийлүүлэгдсэн авто машинууд өнөөдөр бол үүрэг гүйцэтгэх боломж хомс. Ялангуяа одоо ашиглалтын дараах засвар үйлчилгээ ихээхэн шаарддаг ийм нөхцөл байдалтай байгаа.

Б.Чойжилсүрэн: Гишүүд асуулт асууж, хариулт авлаа. Санхүүгийн хэлэлцээрийн төсөлтэй холбогдуулан үг хэлэх гишүүдийн нэрсийг авъя. Алга байна. Санал хураалт явуулъя.

Монгол Улсын Засгийн газар, Бүгд Найрамдах Франц Улсын Засгийн газар хооронд байгуулах Санхүүгийн хэлэлцээрийн төслийг зөвшилцөхийг дэмжье гэсэн томьёоллоор санал хураалт явуулъя. Санал хураалт. 

Санал хураалтад 12 гишүүн оролцож, санал 75.0 хувиар дэмжигдлээ. 

Санхүүгийн хэлэлцээрийн төслийг зөвшилцсөн талаар Байнгын хорооноос санал, дүгнэлт гарна. Аюулгүй байдал, гадаад бодлогын байнгын хороонд Хүрэлбаатар гишүүн танилцуулъя. 

Санхүүгийн хэлэлцээрийн төслийн зөвшилцөх асуудлыг хэлэлцэж дууслаа. 

Гурав дахь асуудлаа хэлэлцье. Онцгой албан татвараас чөлөөлөх тухай хуулийн төсөл. Биологийн олон янз байдлыг хамгаалах, уур амьсгалын өөрчлөлтөд дасан зохицох нь II төслийг санхүүгийн хамтын ажиллагааны хэлэлцээрийг соёрхон батлах тухай хуулийн төсөлтэй хамт өргөн мэдүүлсэн. Засгийн газар 2019 оны 3 дугаар сарын 20-ны өдөр өргөн мэдүүлсэн анхны хэлэлцүүлэг хийе. 

Ажлын хэсэг байгаа юм байна. Ажлын хэсгийг оруулаарай. Хүрэлбаатар Сангийн сайд, Батхүү Сангийн яамны Хөгжлийн санхүүжилтийн газрын дарга, Цогтсайхан байхгүй байгаа юм уу. Оюунсанаа Байгаль орчин, аялал жуулчлалын яамны Ойн бодлого, зохицуулалтын газрын дарга бөгөөд Төслийн хоёр болон гуравдугаар үе шатны үндэсний захирал, Одонтунгалаг Сангийн яамны Хөгжлийн санхүүжилтийн газрын зөвлөх, Оргил Төслийн зохицуулагч гэсэн ийм ажлын хэсэг байгаа юм байна. 

Онцгой албан татвараас чөлөөлөх тухай хуулийн төсөлтэй холбогдуулан хууль санаачлагчаас асуулт асуух гишүүдийн нэрсийг авъя. Алга байна. Гишүүд асуулт асууж, хариулт авлаа. Надад нэг асуулт байгаа юм байна.

Энэ чинь баталсан өдрөөс эхэлж дагаж мөрдөхөөр ийм горимоор орж ирсэн юм байна. Нийтдээ хэчнээн төгрөгийн санхүүжилтийг энэ 2019 онд хийгдэх гээд байгаа юм уу, 2020 онд хийгдэх гээд байгаа юм уу. Чөлөөлөлт нь. Хэн хариулах юм. Гараа өргөөдөх. Ажлын хэсгийн 4 дүгээр микрофон. Нэрээ хэлээд хариулаарай.

Б.Оюунсанаа: Байгаль орчин, аялал жуулчлалын яамны Ойн бодлого, зохицуулалтын газрын дарга. 

2020 онд төлөвлөж байгаа. Хөнгөлөлтийг. Одоо худалдан авах бэлтгэл ажлууд явагдаж байгаа гэсэн үг. Аймгуудыг дурдах юм бол Увс, Ховд, Завхан, Баян-Өлгий, Өмнөговь, Говь-Алтай гээд. Ерөнхийдөө тусгай хамгаалалттай бүхий л газрууд дээр энэ 2026 он хүртэл ингээд явахаар байгаа. Нэгдүгээр юун дээр болохоор 13 байсан, одоо нэмээд үлдсэн бүх одоо тусгай хамгаалалттай газруудаа оруулахаар гээд төлөвлөгдөөд явж байгаа. 

Б.Чойжилсүрэн: Гишүүд асуулт асууж, хариулт авлаа. Хуулийн төслийн талаар санал хураалт явуулъя. 

Онцгой албан татвараас чөлөөлөх тухай хуулийн төсөлтэй холбогдуулан зарчмын зөрүүтэй санал гаргах гишүүн байна уу? Байхгүй байна. Санал хураалт. Зарчмын зөрүүтэй саналтай гишүүн байхгүй байна. Тэгвэл нэг санал гаргачих уу. Тийм. Би гаргачихъя тэгэх үү. 

Төслийн талаар зарчмын зөрүүтэй санал гараагүй учраас анхны хэлэлцүүлгээр нь баталъя гэсэн горимын санал оруулж байна. Дэмжье гэдэг санал хураалт явуулъя. Санал хураалтад 12 гишүүн оролцож, санал 58.3 хувиар дэмжигдлээ.

Хуулийн төслийн анхны хэлэлцүүлэг хийсэн талаар Байнгын хорооноос гарах санал, дүгнэлт гарна. Улсын Их Хурлын нэгдсэн чуулганд гишүүн Батнасан гишүүн та танилцуулчих уу. За Батнасан гишүүн танилцуулъя. Онцгой албан татвараас чөлөөлөх тухай хуулийн төслийн анхны хэлэлцүүлгийг хийж дууслаа. 

Байнгын хорооны хуралдаанаар хэлэлцэх асуудал дууссан тул Байнгын хорооны хуралдаан хаасныг мэдэгдье. Гишүүд, ажлын хэсэгт баярлалаа. 

Дууны бичлэгээс буулгасан:

ПРОТОКОЛЫН АЛБАНЫ

ГЭРЭЭТ АЖИЛТАН

